REDNI BROJ JAVNE NABAVKE: 11-11-766-6/21od 17.08.2021.godine
TENDERSKA DOKUMENTACIJA BROJ: 11-11-766-8/21 od 17.08.2021.godine
TENDERSKA DOKUMENTACIJA

Za nabavku radova na izgradnji-rekonstrukciji Centralnog spomen obilježja branilaca Goražda u ul. 1. Slavne višegradske brigade br. 2a 

PREDMET NABAVKE :
Faza II – „Kamenorezački radovi“
OTVORENI POSTUPAK JAVNE NABAVKE

Goražde, Avgust 2021.godine
SADRŽAJ

Opšti podaci                                                                                   (broj stranice)

1. Podaci o ugovornom organu

2. Podaci o osobi zaduženoj za komunikaciju

3. Podaci o privrednim subjektima sa kojima je ugovorni organ u sukobu interesa

4. Broj javne nabavke 

5. Podaci o postupku javne nabavke

Podaci o predmetu javne nabavke

6. Opis predmeta nabavke

7. Opis i oznaka lotova (ukoliko je podjela na lotove)

8. Količina predmeta nabavke

9. Tehničke specifikacije predmeta nabavke

10.  Mjesto  izvođenja radova

11.  Rok za izvođenje radova

Uslovi za kvalifikaciju 

12. Uslovi za kvalifikaciju u smislu lične sposobnosti i dokazi koji se traže

13. Diskvalifikacija po osnovu sukoba interesa ili korupcije 
Podaci o ponudi

14.  Sadržaj i način pripreme ponude

15.  Odredbe koje se odnose na grupu ponuđača
16.  Način dostavljanja ponude
17.  Dopuštenost dostavljanja alternativnih ponuda

18.  Obrazac za cijenu ponude

19.  Način određivanja cijene ponude

20.  Valuta ponude

21.  Kriterij za dodjelu ugovora

22.  Jezik i pismo ponude

23.  Rok važenja ponude

Ostale odredbe

24.  Dostavljanje uzoraka uz ponudu (ako je primjenjivo)

25.  Mjesto, datum i vrijeme prijema ponude

26.  Mjesto, datum i vrijeme otvaranja ponuda 

27.  Nacrt ugovora ili osnovni elementi ugovora
28. Garancija za ozbiljnost ponude

29. Garancija za uredno izvršenje ugovora

30. Obilazak mjesta ili lokacije (ako je primjenjivo)

31. Zaključivanje ugovora/okvirnog sporazuma na duži period

32. Zaključivanje ugovora unutar okvirnog sporazuma (ako je primjenjivo)

33. Podugovaranje

34. Uslovi i dokazi za ponuđača koji se javi kao fizičko lice 
35. Rok za donošenje odluke o izboru
36. Rok, način i uslovi plaćanja izabranom ponuđaču

F) Dodatne informacije

37. Troškovi ponude i preuzimanje tenderske dokumentacije

38. Pojašnjenja i ispravka ili izmjena tenderske 

      dokumentacije

39. Povjerljivost podataka privrednih subjekata

40. Izmjena, dopuna ili povlačenje ponude

41. Neprirodno niska cijena

42. Pouka o pravnom lijeku
OPŠTI PODACI

1. Podaci o ugovornom organu

Ugovorni organ: Ministarstvo za boračka pitanja Bosansko-podrinjskog kantona Goražde

Adresa:ul. 1. Slavne višegradske brigade br. 2a, 73 000 Goražde

IDB/JIB: 4245023170008

Telefon: 038/228-811

Faks: 038/228-811

Web adresa:www.mb.bpkg.gov.ba

2. Podaci o osobi zadužnoj za kontakt

Kontakt osoba: Dumanjić Vahid

Telefon: 038/228-811

Faks: 038/228-811

e-mail: ministarstvo.biz@gmail.com

3. Popis privrednih subjekata sa kojim je ugovorni organ u sukobu interesa

Ministarstvo za boračka pitanja - kao Ugovorni organ nije u sukobu interesa na osnovu člana 52. stav 2. Zakona o javnim nabavkama sa bilo kojim privrednim subjektom- ponuđačem predmetnih radova u proteklom periodu  

4. Redni broj nabavke

       Broj nabavke:11-11-766-6/21 od 17.08.2021. 

       Referentni broj 5. (pet) iz Plana nabavki:11-11-378/21 od 06.04.2021.godine, broj:11-11-378-1/21 od 30.06.2021.godine i broj: 11-11-378-2/21 od 10.08.2021.godine
5. Podaci o postupku javne nabavke

5.1. Vrsta postupka javne nabavke: Otvoreni postupak za dostavu ponuda

5.2. Procijenjena vrijednost javne nabavke (bez uključenog PDV) 111.764,61 KM
5.3. Vrsta ugovora o javnoj nabavci: radovi
5.4. Period na koji se zaključuje ugovor:  90 dana nakon uvođenja u posao.
PODACI O PREDMETU NABAVKE

6. Opis predmeta nabavke 

 Predmet ovog postupka je odabir najpovoljnijeg ponuđača za nabavku radova – rekonstrukciji  Centralnog spomen obilježja branilaca Goražda u Goraždu u ul. 1. Slavne višegradske brigade br. 2a., faza II: „Kamenorezački radovi“, a  na osnovu potreba    ugovornog organa, predviđenih u budžetu/finansijskom planu za 2021. godinu. 
      Oznaka i naziv iz JRJN:

Zidarski radovi sa klesanim kamenom          45262512-3
7. Podjela na lotove 

Predmet nabavke nije podijeljen na lotove 
8. Količina predmeta nabavke
Nabavka materijala, doprema i montaža kamenih ploča od hreše sa ugraviranim ispisom imena za cca 2200 poginulih branilaca Goražda i okolnih opština u Republici Srpskoj u odbrambeno-oslobodilačkom ratu 1992.-1995.godina  
Okvirna količina predmeta nabavke određena je u obrascu za cijenu ponude (Aneks III). 

9. Tehničke specifikacije

Vidi Aneks III – Obrazac za cijenu ponude.

10.  Mjesto izvođenja radova

Plato Centralnog spomen obilježja branilaca Goražda u ul. 1. Slavne višegradske brigade br. 2a u Goraždu

11.  Rok  za izvođenje radova
Rok za izvođenje radova na predmetnom spomen obilježju je 90 dana od dana uvođenja Izvođača radova u posao. 

Radovi se izvode u skladu sa dinamikom koja je data u ovoj tenderskoj dokumentaciji.

U slučaju kašnjenja izvođenja radova, do kojeg je došlo krivicom odabranog ponuđača, isti će platiti ugovornu kaznu u skladu sa Zakonom o obligacionim odnosima u iznosu od 1%  naručenih radova, za svaki dan kašnjenja do urednog ispunjenja, s tim da ukupan iznos ugovorene kazne ne može preći 10% od ukupno ugovorene vrijednosti. Odabrani ponuđač je dužan platiti ugovorenu kaznu u roku od 7 (sedam) dana od dana prijema zahtjeva za plaćanje od ugovornog organa. 

Ugovorni organ neće naplatiti ugovorenu kaznu ukoliko je do kašnjenja došlo usljed više sile. Pod višom silom se podrazumjeva slučaj kada ispunjenje obaveze postane nemoguće zbog vanrednih vanjskih događaja na koje izabrani ponuđač nije mogao uticati niti ih predvidjeti.

12.Uslovi za kvalifikaciju 
     12.1. Lična sposobnost

     12.1.1 Uslovi koje ponuđač mora ispuniti u pogledu lične sposobnosti

Ponuđač je dužan u svrhu dokazivanja lične sposobnosti dokazati da :

a) u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini ili zemlji u kojoj je registrovan; 

b) nije pod stečajem ili nije predmet stečajnog postupka,  da nije predmet postupka likvidacije, odnosno  postupka  obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) je ispunio obaveze u vezi sa plaćanjem penzijskog i invalidskog osiguranja i zdravstvenog osiguranja, u skladu sa važećim propisima u Bosni i Hercegovini ili propisima  zemlje u kojoj je registrovan;
d) je ispunio obaveze u vezi sa plaćanjem direktnih i indirektnih poreza, u skladu sa važećim propisima u Bosni i Hercegovini ili zemlji u kojoj je registrovan.

12.1.2. Dokazi koje ponuđač mora dostaviti u pogledu lične sposobnosti 

U svrhu dokazivanja uslova iz tački a) do d) ponuđač je dužan dostaviti popunjenu i ovjerenu kod nadležnog organa izjavu koja je sastavni dio ove tenderske dokumentacije. 
Izjava ne smije biti starija od 15 /petnaest/ dana od dana dostavljanja ponude.

Ukoliko ponudu dostavlja grupa ponuđača, svaki član grupe je dužan dostaviti ovjerenu izjavu.
Ponuđač koji bude odabran kao najbolji u ovom postupku javne nabavke je dužan dostaviti slijedeće dokaze u svrhu dokazivanja činjenica potvrđenih u izjavi i to:

a) uvjerenje nadležnog suda kojim dokazuje da u krivičnom postupku nije izrečena pravosnažna presuda kojom je osuđen za krivično djelo učešća u kriminalnoj organizaciji, za korupciju, prevaru ili pranje novca;

b) uvjerenje nadležnog suda ili organa uprave kod kojeg je registriran ponuđač kojim se potvrđuje da nije pod stečajem niti je predmet stečajnog postupka, da nije predmet postupka likvidacije, odnosno da nije u postupku obustavljanja poslovne djelatnosti;

c) uvjerenja nadležnih institucija kojim se potvrđuje da je kandidat/ponuđač izmirio dospjele obaveze, a koje se odnose na doprinose za penziono i invalidsko osiguranje i zdravstveno osiguranje;

d) uvjerenja nadležnih institucija da je kandidat/ponuđač izmirio dospjele obaveze u vezi s plaćanjem direktnih i indirektnih poreza.

Ponuđač je dužan dostaviti navedena uvjerenja u originalu ili ovjerenoj kopiji od strane nadležnog  organa, s tim da datum izdavanja originala ne može biti stariji od 3 /tri/ mjeseca računajući od dana dostavljanja ponude.
U slučaju da ponuđači imaju zaključen sporazum o reprogramu obaveza, odnosno odgođenom plaćanju, po osnovu doprinosa za penzijsko-invalidsko osiguranje, zdravstveno osiguranje, direktne i indirektne poreze, dužni su dostaviti potvrdu nadležne institucije/a da ponuđač u predviđenoj dinamici izmiruje svoje reprogramirane obaveze. Ukoliko je ponuđač zaključio sporazum o reprogramu obaveza ili odgođenom plaćanju obaveza i izvršio samo jednu uplatu obaveza, neposredno prije dostave ponude, ne smatra se da u predviđenoj dinamici izvršavaju svoje obaveze i  taj ponuđač neće biti kvalifikovan u ovom postupku javne nabavke. 

Uvjerenja koja je ponuđač dužan dostaviti ne smiju biti starija od 3 /tri/ mjeseca računajući od dana dostave ponude, odnosno dokazi koje je dužan dostaviti izabrani ponuđač moraju sadržavati potvrdu da je u momentu predaje ponude ispunjavao uslove koji se traže tenderskom dokumentacijom. U protivnom će se smatrati da je dao lažnu izjavu. Dokaze o ispunjavanju uslova je dužan dostaviti u roku od 5 /pet/ dana, od dana zaprimanja obavještenja o rezultatima ovog postupka javne nabavke. 
Ukoliko ponudu dostavlja grupa ponuđača, svaki član grupe mora ispunjavati uslove u pogledu lične sposobnosti i dokazi se dostavljaju za svakog člana grupe posebno. 
Ugovorni organ može diskvalifikovati ponuđača iz ovog postupka javne nabavke ukoliko može dokazati da je ponuđač bio kriv za ozbiljan profesionalni prekršaj u posljednje tri godine, ali samo ukoliko može dokazati na bilo koji način, posebno značajni i/ili nedostaci koji se ponavljaju u izvršavanju bitnih zahtjeva ugovora koji su doveli do njegovog prijevremenog raskida (npr. dokaz o prijevremenom raskidu ranijeg ugovora zbog neispunjavanja obaveze u skladu sa Zakonom o obligacionim odnosima), nastanka štete (pravosnažna presuda nadležnog suda za štetu koju je pretrpio ugovorni organ), ili drugih sličnih posljedica koje su rezultat namjere ili nemara tog privrednog subjekta (dokazi u skladu sa postojećim propisima u Bosni i Hercegovini).  

12.2. Sposobnost za obavljanje profesionalne djelatnosti

Ponuđači trebaju uz ponudu dostaviti dokaz o registraciji u relevantnom profesionalnim ili drugim registrima u zemlji u kojoj su registrovani, ili dostaviti posebnu izjavu ili potvrdu nadležnog organa  kojom se dokazuje njihovo pravo da obavljaju profesionalnu djelatnost koja je u vezi sa predmetom nabavke, a u vrijeme dostavljanja ponude.

Za ugovorni organ kao dokaz o registraciji za obavljanje predmetne djelatnosti prihvatljiv je sljedeći dokaz:

a) Za ponuđače iz BiH: aktuelni izvod iz sudskog registra, original ili ovjerena kopija, čiji datum izdavanja nije stariji od 3 /tri/ mjeseca od dana dostavljanja ponude (pod danom dostavljanja ponude smatra se dan/datum koji je ugovorni organ odredio u tenderskoj dokumentaciji kao krajnji dan/datum za prijem ponuda);

b) Za ponuđače čije je sjedište izvan BiH: odgovarajući dokument koji odgovara zahtjevu iz člana 46. Zakona, a koji je izdat od nadležnog organa prema važećim propisima zemlje sjedišta ponuđača, odnodno zemlje u kojoj je ponuđač registrovan.

Ukoliko ponudu dostavlja grupa ponuđača, svi članovi grupe zajedno moraju biti registrovani za obavljanje djelatnosti koja je predmet nabavke.

Ponuđač je dužan dostaviti navedene dokaze uz ponudu u kopiji. 

Ponuđač koji bude odabran kao najbolji u ovom postupku javne nabavke je dužan dostaviti navedene dokaze u originalu ili ovjerenoj kopiji od strane nadležne institucije u roku od 5 /pet/ dana od dana zaprimanja obavještenja o dodjeli ugovora. 

12.3. Ekonomsko finansijska sposobnost

12.3.1. Definisani uslovi vezano za ekonomsko finansijsku sposobnost ponuđača

Što se tiče ekonomskog i finansijskog stanja, u skladu sa članom 47. Zakona, ponuda će biti odbačena ako ponuđač ne ispuni slijedeće minimalne uslove:

a) Da u zadnjih 6 /šest/ mjeseci ili od datuma registracije, odnosno od početka poslovanja u predmetnom segment, ako je ponuđač registrovan odnosno počeo sa radom prije manje od 6 /šest/, nije imao blokiran niti jedan transakcijski račun kod banaka ili drugih finansijskih institucija;

b) Da je ponuđač u posljednje 2 /dvije/ finansijske godine ili od datuma registracije, odnosno od početka poslovanja u predmetnom segmentu, ako je ponuđač registrovan, odnosno počeo sa radom prije manje od 2 /dvije/ godine, poslovao sa dobiti iz redovne aktivnosti, odnosno poslovne aktivnosti.

12.3.2 Traženi dokazi vezano za ekonomsko finansijsku  sposobnost ponuđača

Ocjena ekonomskog i finansijskog stanja ponuđača će se izvršiti na osnovu slijedeće izjave i dokumenata: 

a) Odgovarajući dokument koji izdaje banka ili druga finansijska institucija kojim se dokazuje da u posljednjih 6 /šest/ mjeseci prije prijave na predmetni postupak javne nabavke ili od datuma registracije, odnosno početka poslovanja u predmetnom segmentu, ako je ponuđač  registrovan odnosno počeo sa radom prije manje od 6 /šest/ mjeseci, računi ponuđača nisu bili u blokadi. Za ponuđače iz BiH to su potvrde poslovnih banaka i izvještaj Centralne banke BiH kojom ponuđač dokazuje da mu transakcijski računi u poslovnim bankama u zadnjih 6 /šest/ mjeseci prije prijave na predmetni postupak javne nabavke, ili od datuma registracije, odnosno od početka poslovanja u predmetnom segmentu, ako je ponuđač registrovan, odnosno počeo sa radom prije manje od 6 /šest/ mjeseci, nisu bili u blokadi;
Poslovni bilansi ili izvodi iz poslovnih bilansa (bilans stanja i bilans uspjeha) za period od 2 /dvije/ posljednje finansijske godine, ili od datuma registracije, odnosno od početka poslovanja u predmetnom segmentu, ako je ponuđač registrovan, odnosno počeo sa radom prije manje od 2 /dvije/ godine, ukoliko je objavljivanje poslovnog bilansa zakonska obaveza
b) u zemlji u kojoj je ponuđač registrovan. Ako ne postoji zakonska obaveza objave bilansa u zemlji u kojoj je ponuđač registrovan, dužan je dostaviti izjavu ovjerenu od strane nadležnog organa.
12.3.3 Ostali uslovi vezani za ekonomsko finansijsku sposobnost ponuđača
Dokumenti gore navedeni dostavljaju se u ponudi  kao obične kopije zajedno sa izjavom koju dostavlja ponuđač u skladu sa obrascem - Aneks VI  koji se nalazi u prilogu ove tenderske dokumentacije. Dostavljena izjava ne može biti starija od 15 /petnaest/ dana od dana predaje ponude u ovom postupku javne nabavke te mora biti popunjena od strane ponuđača i ovjerena od strane nadležnog organa.

Odabrani ponuđač je dužan dostaviti dokaz o ispunjavanju uslova u roku od 5 /pet/ dana, od dana zaprimanja obavještenja o rezultatima ovog postupka javne nabavke. Dokazi koje dostavlja izabrani ponuđač ne mogu biti stariji od tri mjeseca, računajući od momenta predaje ponude i moraju biti dostavljeni u originalu ili kopiji ovjerenoj od strane nadležne institucije.
12.4. Tehnička i profesionalna sposobnost

12.4.1 Definisani uslovi vezano za tehničku i profesionalnu sposobnost ponuđača

Što se tiče tehničke i profesionalne sposobnosti, u skladu sa članom 51. Zakona, ponuđači trebaju ispuniti slijedeće minimalne uslove:
a) uspješno iskustvo ponuđača u realizaciji najmanje 3 /tri/ ugovora na izvođenju radova koji su predmet nabavke u posljednje 2 /dvije/ godine, čija je ukupno ugovorena vrijednost minimalno 100.000,00 KM (sa uračunatim PDV-om).
12.4.2 Traženi dokazi vezano za tehničku i profesionalnu sposobnost ponuđača

Ocjena tehničke i profesionalne sposobnosti ponuđača će se izvršiti na osnovu slijedećih izjava i dokumenata koje dostave ponuđači: 

a) Spisak uredno izvršenih ugovora o izvođenju radova koja je predmet nabavke u posljednje 2 /dvije/ godine, ili od datuma registracije, odnosno početka poslovanja, ako je ponuđač registrovan odnosno počeo sa radom prije manje od 2 /dvije/ godine. Uz spisak izvršenih ugovora, ponuđač je dužan dostaviti potvrde koje su izdali naručioci (primaoci) radova, a koje obavezno sadrže: naziv i sjedište ugovornih strana ili privrednih subjekata, predmet ugovora, vrijednost ugovora, vrijeme i mjesto izvršenja ugovora i navode o uredno izvršenim ugovorima. U slučaju da se takva potvrda iz objektivnih razloga ne može dobiti od ugovorne strane koja nije ugovorni organ, vrijedi izjava ponuđača o uredno izvršenim ugovorima, uz dostavljanje dokaza o učinjenim pokušajima da se takve potvrde osiguraju.

12.4.3. Ostali uslovi vezano za tehničku i profesionalnu sposobnost ponuđača 
Ukoliko ponudu dostavlja grupa ponuđača, svi članovi grupe dostavljaju zajedno dokaze u smislu ispunjavanja uslova vezano za tehničku i profesionalnu sposobnost. Znači,  članovi grupe moraju zajednički (kao grupa ponuđača) dokazati ispunjavanje definisanih uslova za tehničku i profesionalnu sposobnost.

Svi ponuđači su dužni dostaviti dokaze koji se zahtijevaju ovom tenderskom dokumentacijom  u pogledu tehničke i profesionalne sposobnosti i koji su popunjeni u skladu sa uslovima definisanim u tenderskoj dokumentaciji. Tražene izjave dostavljaju se u originalu i ne mogu biti starije od 15 /petnaest/ dana od dana predaje ponude u ovom postupku javne nabavke. Ostale zahtjevane dokumente u vezi sa tehničkom i profesionalnom sposobnosti ponuđači su dužni dostaviti uz ponudu u kopiji.  

Navedene dokumente, odabrani ponuđač je dužan dostaviti u roku od 5 /pet/ dana, od dana zaprimanja obavještenja o rezultatima ovog postupka javne nabavke, u originalu ili ovjerenoj kopiji od strane nadležne institucije. 
13. Diskvalifikacija po osnovu sukoba interesa ili korupcije

U skladu sa članom 52. Zakona o javnim nabavkama BiH Ugovorni organ je dužan odbiti ponudu ako je ponuđač sadašnjem ili bivšem zaposleniku ugovornog organa dao ili je spreman dati mito u obliku novčanih sredstava ili u bilo kojem nenovčanom obliku, s ciljem ostvarivanja uticaja na radnju, odluku ili tok postupka javne nabavke.

U vezi sa navedenim svaki ponuđač je dužan uz ponudu dostaviti i posebnu pismenu izjavu da nije nudio mito niti učestvovao u bilo kakvim radnjama koje za cilj imaju korupciju u predmetnoj javnoj nabavci.

Ponuđač je dužan navedenu izjavu pripremiti i dostaviti prema obrascu iz aneksa ove tenderske dokumentacije, ne stariju od 15 /petnaest/ dana od dana dostave ponude, ovjerenu i potpisanu od strane ponuđača i ovjerenu od strane nadležnog organa.

U slučaju da ponudu dostavlja grupa ponuđača navedenu izjavu daje nosioc grupe ponuđača – ovlašteni predstavnik grupe ponuđača za sve članove grupe ponuđača. 

PODACI O PONUDI

14. Sadržaj ponude i način pripreme ponude

Ponuđači su obavezni da pripreme ponude u skladu sa kriterijima koji su utvrđeni u ovoj tenderskoj dokumentaciji. Ponude koje nisu pripremljene u skladu sa ovom tenderskom dokumentacijom će biti odbačene kao neprihvatljive. 

Ponuda se zajedno sa pripadajućom dokumentacijom priprema na jednom od službenih jezika u Bosni i Hercegovini, na latiničnom ili ćirilićnom pismu. Pri pripremi ponude ponuđač se mora pridržavati zahtjeva i uslova iz tenderske dokumentacije. Ponuđač ne smije mijenjati ili nadopunjavati tekst tenderske dokumentacije. 

Ponuda se izrađuje na način da čini cjelinu. Ako zbog obima ili drugih objektivnih okolnosti ponuda ne može biti izrađena na način da čini cjelinu, onda se izrađuje u dva ili više dijelova. Ako je ponuda izrađena od više dijelova ponuđač mora u sadržaju ponude navesti od koliko se dijelova ponuda sastoji.

Ponuda se čvrsto uvezuje na način da se onemogući naknadno vađenje ili umetanje listova. Ako je ponuda izrađena u dva ili više dijelova, svaki dio se čvrsto uvezuje na način da se onemogući naknadno vađenje ili umetanje listova. U skladu sa stavom Agencije za javne nabavke BiH pod čvrstim uvezom se podrazumijeva ponuda uvezana odnosno ukoričena u knjigu ili ponuda osigurana jamstvenikom. Pod čvrstim uvezom se ne podrazumjeva uvez „Spiralno“, ponuda dostavljena u plastičnoj fascikli ili sličan uvez koji omogućava nesmetano mijenjanje stranica ponude. U slučaju da ponuđač uveže ponudu na navedeni način uvez mora biti dodatno osiguran jamstvenikom. Dijelove ponude kao što su uzorci, katalozi, mediji za pohranjivanje podataka i sl. koji ne mogu biti uvezani ponuđač obilježava nazivom i navodi u sadržaju ponude kao dio ponude. 

Stranice ponude se označavaju brojem na način da je vidljiv redni broj stranice. Kada je ponuda izrađena od više dijelova, stranice se označavaju na način da svaki slijedeći dio započinje rednim brojem kojim se nastavlja redni broj stranice kojim završava prethodni dio. Garancija kao dio ponude se priprema i dostavlja u skladu sa opisom iz tenderske dokumentacije vezano za garanciju za ozbiljnost ponude. Ako sadrži štampanu literaturu, brošure, kataloge koji imaju izvorno numerisane brojeve, onda se ti dijelovi ponude ne numerišu dodatno. Izuzetno, ponuda neće biti odbačena ukoliko su listovi ponude numerisani na način da je obezbijeđen kontinuitet numerisanja, te će se smatrati manjim odstupanjem koje ne mijenja, niti se bitno udaljava od karakteristika, uslova i drugih zahtjeva utvrđenih u obavještenju o nabavci i TD. 

U slučaju da ponuđač primijeti da je načinio grešku prilikom pripreme ponude ista mora biti ispravljena na način da ispravljeni podaci moraju biti vidljivi, potvrđeni potpisom ponuđača i sa datumom izvršenja ispravke. 

Ponuđač je dužan da dostavi original i 2 /dvije/ kopije ponude. Kopije se dostavljaju zajedno s originalnom ponudom. U tom slučaju se jasno naznačava "original" i "kopija" ponude. U slučaju razlika između originala i kopije ponude, vjerodostojan je original ponude.  Ponude se pišu neizbrisivom tintom.

Ponuda mora sadržavati najmanje:

a) Obrazac za ponudu sa obaveznim navođenjem datuma ponude, potpisom i pečata ovlaštenog lica ponuđača i popisom  dokumenata koji se dostavljaju u ponudi; 

b) Obrazac za cijenu ponude;

c) Kvalifikacionu dokumentaciju:

a. Izjava o ispunjenosti uslova iz člana 45. stav (1) tačaka od a) do d) Zakona o javnim nabavkama - Aneks V;

b. Kopija dokaza o registraciji za obavljanje djelatnosti (za ponuđače iz BiH „Aktuelni izvod iz sudskog registra“);

c. Izjava o ispunjenosti uslova i obične kopije dokumenata kojima ponuđač dokazuje ispunjenost uslova  iz člana 47. st. (1)  tačaka od a) do d) i (4) Zakona o javnim nabavkama- Aneks VI;

d. Izjave i kopije potvrde kojima ponuđač dokazuje tehničku i profesionalnu sposobnost, član 51. ZJN Aneks VII;

d) Spisak povjerljivih informacija, ukoliko ih ponuđač ima Aneks IV;

e) Potpisane i ovjerene predmjere radova ili tehničke specifikacije;

f) Potpisan prijedlog ugovora   Aneks IX;

g) Pismena izjava ponuđača iz člana 52 Zakona o javnim nabavkama-Aneks VIII;

h) Ugovor o zajedničkom nastupu u slučaju grupe ponuđača;

i) Izjava grupe ponuđača -  punomoć,  o ovlaštenom predstavniku grupe ponuđača i ovlaštenim licima za komunikaciju i potpis ugovora. 

j) Ostalu dokumentaciju koja je tražena.

15. Odredbe koje se odnose na grupu ponuđača

U slučaju da ponudu dostavlja grupa ponuđača u obrascu za ponudu moraju se navesti podaci o svakom članu grupe ponuđača  kao i jasno određenje člana grupe koji je ovlašteni predstavnik  grupe ponuđača  za učešće u postupku javne nabavke, za komunikaciju  i za zaključivanje ugovora. 

U slučaju da ponude dostavljaju grupe ponuđača, uz ponudu se mora dostaviti i ugovor o zajedničkom nastupu kao  i punomoć kojom se navedene lica ovlašćuju da predstavljaju grupu ponuđača u toku postupka nabavke (punomoć može također sadržavati i ovlaštenje za potpisivanje ugovora). Isti moraju  biti potpisani i ovjereni  od strane svih privrednih subjekata koji čine grupu ponuđača. 

Ponuđač koji je samostalno podnio ponudu  ne može biti član grupe ponuđača  u istom postupku javne nabavke. Član grupe ponuđača  ne može biti član druge grupe ponuđača  u istom postupku javne nabavke. Grupa ponuđača solidarno odgovara za sve obaveze. 

16. Način dostavljanja ponuda
Ponuda, bez obzira na način dostavljanja, mora biti zaprimljena u ugovornom organu, na adresi navedenoj u tenderskoj dokumentaciji, do datuma i vremena navedenog u obavještenju o nabavci i tenderskoj dokumentaciji. Sve ponude zaprimljene nakon tog vremena su neblagovremene i kao takve, neotvorene će biti vraćene ponuđaču. 

Ponude se predaju na pisarnicu ugovornog organa (kancelarija broj 20, prizemlje zgrade Vlade Bosansko-podrinjskog kantona Goražde) ili putem pošte, na adresu ugovornog organa, u zatvorenoj koverti na kojoj, na prednjoj strani koverte, mora biti navedeno:

MINISTARSTVO ZA BORAČKA PITANJA  BOSANSKO-PODRINJSKOG KANTONA GORAŽDE – Komisija za javne nabavke

1.Slavne višegradske brigade 2a, 73000 Goražde
1. Ponuda za nabavku  radova na rekonstrukciji platoa Centralnog spomen obilježja branilaca Goražda II faza: „Kamenorezački radovi“  
„NE OTVARAJ“

U lijevom gornjem uglu koverte ponuđač je dužan navesti :

Naziv i adresu ponuđača /grupe ponuđača

17. Dopuštenost dostave alternatvnih ponuda

Nije dopuštena dostava alternativnih ponuda.

18.Obrazac za cijenu ponude iz Aneksa III 

Ponuđači su dužni dostaviti popunjen obrazac za cijenu ponude u skladu sa svim zahtjevima koji su definisani, za sve stavke koje su sadržane u obrascu. U slučaju da ponuđač propusti popuniti obrazac u skladu sa postavljenim zahtjevima, za sve stavke koje su navedene, njegova ponuda će biti odbačena.  

Ponuđač je dužan dati ponudu za sve stavke iz Obrasca za cijenu ponude, vodeći pri tome računa da ukupan zbir cijena svih stavki u obascu ne može biti 0. 

19. Način određivanja cijene ponude
Cijena ponude se piše brojevima i slovima. Cijena ponude je nepromjenjiva.

U cijeni ponude se obavezno navodi cijena ponude( bez PDV-a), ponuđeni popust i na kraju cijena ponude sa uključenim popustom (bez PDV-a).

Ukoliko ponuđač nije PDV obveznik, ne prikazuje PDV i u obrascu za cijenu ponude, na mjestu gdje se upisuje pripadajući iznos PDV-a, upisuje 0,00.

Posebno se prikazuje PDV na cijenu ponude sa uračunatim popustom. Na kraju se daje vrijednost ugovora ( cijena ponude sa uključenim popustom) + PDV.
Cijena ponude neće se mjenjati u toku trajanja ugovora i ne podliježe bilo kakvim promjenama.
20. Valuta ponude

Cijena ponude neće se mjenjati u toku trajanja  ugovora i izražava se u konvertibilnim markama (BAM).

21. Kriterij za dodjelu ugovora

Kriterij za dodjelu ugovora je: 

 Najniža cijena 

Najniža cijena uključuje sve zavisne troškove.

Posebno se iskazuje PDV.

 Ugovor se dodjeljuje ponuđaču koji je ponudio najnižu ukupnu cijenu u skladu sa odredbama ove tenderske dokumentacije i u skladu sa obrascem za cijenu ponude
22. Jezik i pismo ponude

Ponuda se dostavlja na jednom od službenih jezika u Bosni i Hercegovini, na latiničnom ili ćirilićnom pismu. Sva ostala dokumentacija uz ponudu mora biti na jednom od službenih jezika u Bosni i Hercegovini. 

Izuzetno dio propratne dokumentacije (katalozi, brošure, i sl.) može biti i na drugom jeziku, ali  u tom slučaju obavezno prilaže i prevod ovlaštenog sudskog tumača za jezik sa kojeg je prevod izvršen.
23. Rok važenja ponude
Rok važenja ponude je 60 dana, računajući od isteka roka za podnošenje ponuda.
Ukoliko ponuđač u ponudi ne navede rok važenja ponude, onda se smatra da je rok važenja ponude onaj koji je naveden u tenderskoj dokumentaciji. 

U slučaju da je period važenja ponude kraći od roka navedenog u tenderskoj dokumentaciji, ugovorni organ će odbiti takvu ponudu u skladu sa članom 60. stav (1) Zakona.

Ugovorni organ zadržava pravo da pismenim putem traži saglasnost za produženje roka važenja ponude. Ukoliko ponuđač ne dostavi pismenu saglasnost, smatra se da je odbio zahtjev ugovornog organa, te se njegova ponuda ne razmatra u daljem toku postupka javne nabavke. 

U slučaju da se tražila i garancija za ozbiljnost ponude, ponuđač koji je dao saglasnost za produženje perioda važenja ponude, dužan je obezbjediti i produženje garancije za ozbiljnost ponudu. 

OSTALE INFORMACIJE

24. Dostavljanje uzoraka uz ponudu ( ukoliko se traže)

Netraže se uzorci uz ponudu 

25. Mjesto, datum i vrijeme za prijem ponuda

Ponude se dostavljaju na način definisan u tački 16. ove tenderske dokumentacije i to:

Ugovorni organ:Ministarstvo za boračka pitanja BPK Goražde

Ulica i broj: 1. Slavne višegradske brigade br.2a

Pisarnica Kantona kancelarija broj:30.

Datum: 07.09.2021.godine
Vrijeme do kada se primaju ponude: 12:00 ( prikazano u satima i minutama).

Ponude zaprimljene nakon isteka roka za prijem ponuda se vraćaju neotvorene ponuđačima. Ponuđači koji ponude dostavljaju poštom preuzimaju rizik ukoliko ponude ne stignu do krajnjeg roka utvrđenog tenderskom dokumentacijom.

26. Mjesto, datum i vrijeme otvaranja ponuda
Ugovorni organ:Ministarstvo za boračka pitanja BPK Goražde

Ulica i broj:1. Slavne višegradske brigade br. 2a 

Kancelarija broj: 30
Datum:07.09.2021.godine
Vrijeme otvaranja ponuda pristiglih do krajnjeg roka za prijem ponuda:12:30 (prikazano u satima i minutama).

27. Nacrt ugovora ili osnovni elemeneti ugovora

Sastavni dio ove tenderske dokumentacije je Nacrt ugovora, u koji su uneseni svi elementi iz tenderske dokumentacije. Ponuđači su dužni uz ponudu dostaviti Nacrt ugovora u koji su unijeli podatke iz svoje ponude, te parafirati sve listove Nacrta ugovora. 

OSTALI PODACI

28. Garancija za ozbiljnost ponude

Garancija za ozbiljnost ponude, kao i način njenog dostavljanja, se definiše u skladu sa Pravilnikom o formi garancije za ozbiljnost ponude i izvršenje ugovora (“Službeni glasnik BiH“, broj 90/14). 
Za predmetnu nabavku ne traži se garancija za ozbiljnost ponude.
29. Garancija za uredno izvršenje ugovora
Traži se garancija za uredno izvršenje ugovora u iznosu  od 5% vrijednosti ugovora.

Ugovorni organ je definisao formu garancije koja je sastavni dio ove tenderske dokumentacije.

Garancija za uredno izvršenje ugovora se predaje u roku od 7 dana od dana zaključivanja ugovora. U slučaju da izabrani ponuđač ne dostavi garanciju za uredno izvršenje ugovora, zaključeni ugovor se smatra apsolutno ništavnim. U tom slučaju ugovorni organ će ponuditi zaključivanje ugovora drugorangiranom. 

30. Obilazak mjesta ili lokacije  za  izvođenje radova i uvid u projektnu dokumentaciju 
Obilazak mjesta ili lokacije za izvođenje radova za sve zainteresovane ponuđače obavit će se istog dana i u isto vrijeme i to: 31.08.2021.godine u 12:00 sati 

Zainteresovani ponuđači su dužni pismeno najaviti prisustvo prilikom obilaska mjesta/lokacije rekonstrukcije spomen obilježja. 

Ponuđači koji nisu obišli mjesto ili lokaciju na kojoj će se izvoditi radovi, mogu dostaviti ponude u roku utvrđenom tenderskom dokumentacijom.
Uvid u projektnu dokumentaciju i drugu dokumentaciju vezano za predmetnu nabavku koja nije objavljena zainteresovani ponuđači mogu izvršiti svakim radnim danom od 25.08.  – 03.09.2021.godine u vremenskom periodu od 13:00 – 15:00 časova, uz predhodnu najavu na službeni telefon Ugovornog organa broj: 038/228-811

31. Zaključivanje ugovora na duži period

Zaključenje ugovora na duži period nije predviđeno

Ugovor se zaključuje na period od  90 dana počevši od dana uvođenja Izvođača radova  u posao do izvršenja radova.

32. Zaključivanje ugovora unutar okvirnog sporazuma (ukoliko je tenderskom dokumentacijom predviđeno zaključivanje okvirnog sporazuma)

Nije predviđeno zaključenje okvirnog sporazuma.

33. Podugovaranje

U slučaju da ponuđač u svojoj ponudi naznači da će dio ugovora dati podugovaraču, mora se izjasniti koji dio (opisno ili procentualno) će dati podugovaraču. Ugovorni organ će u ugovor unijeti tu odredbu kao osnov za zaključivanje podugovora između izabranog ponuđača i podugovarača.  

Ponuđač u ponudi ne mora identifikovati podugovarača, ali ne smije sklapati podugovor  ni o jednom bitnom dijelu ugovora bez prethodnog pismenog odobrenja ugovornog organa. Ponuđač je dužan u ponudi dostaviti i izjašnjenje da li će se plaćanje izvršiti direktno podugovaraču. U vezi sa navedenim, elementi ugovora  koji se podugovaraju  i identitet podugovarača obavezno se saopćavaju ugovornom organu blagovremeno, prije sklapanja podugovora. Prilikom dostave obavještenja o identitetu podugovarača i elementima podugovora ponuđač je dužan dostaviti dokaze da podugovarač ispunjava uslove u skladu sa članom 45. Zakona o javnim nabavkama BiH.

Ugovorni organ će na osnovu dostavljene dokumentacije izvršiti provjeru navedenog podugovarača i obavijestiti o svojoj odluci ponuđača najkasnije u roku od 15 /petnaest/ dana od dana prijema obavještenja o podugovaraču. 

Nakon što ugovorni organ odobri podugovaranje, ponuđač kome je dodijeljen ugovor dužan je prije početka realizacije podugovora (u slučaju da se izjasnio da će se vršiti direktno plaćanje podugovaraču) dostaviti ugovornom organu  podugovor zaključen sa podugovaračem kao osnov za neposredno plaćanje podugovaraču i koji kao obavezne elemente mora da sadrži sljedeće:

a) Radove koje će izvoditi podugovarač;

b) predmet, količinu, vrijednost, mjesto  i rok isporuke;

c) podatke o podugovaraču: naziv podugovarača, sjedište, JIN/IDB, broj transakcijskog računa i naziv banke kod koje se vodi.

U slučaju podugovaranja, odgovornost za uredno izvršavanje ugovora snosi izabrani ponuđač.

34. Ukoliko se kao ponuđač javi fizičko lice (uslovi i dokazi)

U slučaju da ponudu dostavlja fizičko lice u smislu odredbe člana 2. stav (1) tačka c) Zakona, u svrhu dokaza u smislu ispunjavanja uslova lične sposobnosti dužan je dostaviti slijedeće dokaze:

a) potvrda nadležnog opštinskog organa da je registrovan i da obavlja djelatnost za koju je registrovan,

b) potvrda nadležne poreske uprave da izmiruje doprinose za penziono-invalidsko osiguranje i zdravstveno osiguranje za sebe i zaposlene (ukoliko ima zaposlenih u radnom odnosu),

c) potvrda nadležne poreske uprave da izmiruje sve poreske obaveze kao fizičko lice registrovano za samostalnu djelatnost. 

Pored dokaza o ličnoj sposobnosti, dužan je dostaviti sve dokaze u pogledu ekonomsko-finansijske sposobnosti i tehničke i profesionalne sposobnosti, koji se traže u ovoj tenderskoj dokumentaciji.

35. Rok za donošenje odluke o izboru

Ugovorni organ će donijeti odluku o izboru najpovoljnijeg ponuđača  ili poništenju u postupku predmetne javne nabavke u roku važenja ponude, a najkasnije u roku od 7 dana od dana isteka važenja  ponude.

Ugovorni organ će odluku o izboru najpovoljnijeg ponuđača dostaviti svim ponuđačima koji su učestvovali u postupku nabavke u roku od 3 dana, a najkasnije u roku od 7 dana od dana donošenja odluke o izboru ili poništenju postupka nabavke elektronskim putem, ili putem pošte, ili neposredno (ugovorni organ određuje način komunikacije u postupku javne nabavke).
36. Rok, način i uslovi plaćanja izabranom ponuđaču
Plaćanja odabranom Dobavljaču radova  se vrše iz budžeta Ugovornog organa - Ministarstva za boračka pitanja Bosansko-podrinjskog kantona Goražde kako slijedi:
Avans od 30% ugovorenog iznosa   isplatit će se u roku od 15 dana po ispostavljanju avansnog računa  od strane Dobavljača radova i

Preostali iznos isplaćivat će se u roku od 15 dana po mjesečnim privremenim situacijama ispostavljenim od strane Dobavljača i uredno ovjerenih od strane Nadzornog organa. 
Dobavljač  radova sve zahtjeve za isplatu (situacije) ispostavlja na ime Ugovornog organa, a Ugovorni organ  ih prihvata, odobrava i po utvrđenim procedurama ispostavlja Ministarstvu za finansije na plaćanje ili uz razumno obrazloženje vraća Dobavljaču na korekciju.

Sva plaćanja moraju biti ovjerena od strane Nadzornog organa i odobrena od strane Ugovornog organa uplatit će se na račun Dobavljača u roku od 15 dana od dana prijema zahtjeva za isplatu (situacije).

Visina avansa iznosi (30%) početne vrijednosti ugovora. Dobavljač  je dužan da dostavi avansni račun i avansnu bankovnu garanciju u formi i od banke prihvatljivim za Ugovorni organ  na vrijednost i valuti avansnog plaćanja. Važnost avansne garancije će biti sve dok se avans ne opravda ali će suma na garanciji biti progresivno reducirana za procentualni iznos avansa. Avans će se otplatiti odbijajući proporcionalne iznose od iznosa ispostavljenih situacija Dobavljača (Izvođača radova). 

Po okončanju svih radova i tehničkom prijemu istih od strane komisije za tehnički prijem Dobavljač će obezbijediti Bankovnu garanciju od banke prihvatljive za Ugovorni organ za dobro izvođenje radova u iznosu od 10% od vrijednosti Ugovora koja će važiti 2 godine počev od dana tehničkog prijema radova.

Dobavljač  radova se obavezuje  da će u preostalom garantnom periodu na svaki opravdani zahtjev Ugovornog organa u roku od 8 dana otkloniti nedostatke na radovima koji su predmet ove nabavke za koje se utvrdi da su nastali njihovom krivicom.
Plaćanja će se prilagođavati odbijanjima za avansnu isplatu i procenat zadržanog novca. Ugovorni organ će od svake isplate Dobavljaču  zadržati iznos od deset procenata (10%) do završetka svih radova, a na ime garancije za dobro izvedene radove.

Nakon završetka svih radova Dobavljač može zamijeniti iznos zadržanog novca sa bankovnom garancijom od banke prihvatljive za Ugovorni organ u iznosu zadržanog novca i na period od dvije godine.

U slučaju da ugovorni organ kasni sa plaćanjem, ali da je kašnjenje rezultat propuštanja preduzimanja radnji za koje je ugovorni organ odgovoran, Dobavljač će moći naplatiti zakonsku zateznu kamatu.  

DODATNE INFORMACIJE

37. Trošak ponude i preuzimanje tenderske dokumentacije
Trošak pripreme ponude i podnošenja ponude u cjelini snosi ponuđač. 

Tenderska dokumentacija se može preuzeti na slijedeći način:
-na Portalu Agencije za javne nabavke BiH, 
- na web stranici ugovornog organa – Ministarstvo za boračka pitanja www.mb.bpkg.gov.ba

- u prostorijama ugovornog organa, na adresi datoj u tačci 16. tenderske dokumentacije, najkasnije do 01.09.2021.g.; 
38. Ispravka i/ili izmjena tenderske dokumentacije, traženje pojašnjenja
Ponuđači mogu u pisanoj formi tražiti od ugovornog organa pojašnjenja tenderske dokumentacije blagovremeno, ali najkasnije 10 /deset/ dana prije isteka roka za dostavu ponuda. 

Ugovorni organ će pripremiti odgovor u pisanoj formi i isti dostaviti svim ponuđačima  koji su preuzeli tendersku dokumentaciju ili za koje ima saznanja da su je preuzeli na jedan od načina definisanih ovom tenderskom dokumentacijom u roku od 3 /tri/ dana, a najkasnije 5 /pet/ dana prije isteka roka za podnošenje ponuda,  s tim da u odgovoru o pojašnjenju neće navoditi ime privrednog subjekta koji je tražio pojašnjenje.

Ugovorni organ može u svako doba, a najkasnije 5 /pet/ dana prije isteka roka za podnošenje ponuda, iz opravdanih razloga, bilo na vlastitu inicijativu, bilo kao odgovor na zahtjev privrednog subjekta za pojašnjenje, bilo prema nalogu Ureda za razmatranje žalbi, izmjeniti tendersku dokumentaciju. O svim izmjenama tenderske dokumentacije dužan je obavjestiti sve potencijalne ponuđače za koje zna da su preuzeli tendersku dokumntaciju, na jedan od načina navedenih u ovoj tenderskoj dokumentaciji.

U slučaju da je izmjena tenderske dokumentacije takve prirode da će priprema ponude zahtjevati dodatno vrijeme, dužan je produžiti rok za prijem ponuda, primjeren nastalim izmjenama, ali ne kraći od 7 /sedam/ dana.   
39. Povjerljivost dokumentacije privrednih subjekata
Ponuđači koji dostavljaju ponude koje sadrže određene podatke koji su povjerljivi, dužni su uz navođenje povjerljivih podataka navesti i pravni osnov po kojem se ti podaci smatraju povjerljivim. 

Podaci koji se ni u kojem slučaju ne mogu smatrati povjerljivim su:

a) ukupne i pojedinačne cijene iskazane u ponudi;

b) predmet nabavke, odnosno ponuđeni rad od kojeg zavisi poređenje sa tehničkom specifikacijom i ocjena da je ponuda u skladu sa zahtjevima iz tehničke specifikacije;

c) dokazi o ličnoj situaciji ponuđača (u smislu odredbi čl. 45.-51. Zakona).

40. Izmjena, dopuna i povlačenje ponuda

Do isteka roka za prijem ponuda, ponuđač može svoju ponudu izmjeniti ili dopuniti i to da u posebnoj koverti, sa dostavom na slijedeću adresu: 
 MINISTARSTVO ZA BORAČKA PITANJA BOSANSKO-PODRINJSKOG KANTONA GORAŽDE - Komisija  za javne nabavke , ul. 1. Slavne višegradske brigade br. 2a 73000 Goražde
IZMJENA/DOPUNA PONUDE ZA NABAVKU RADOVA NA REKONSTRUKCIJI PLATOA CENTRALNOG SPOMEN OBILJEŽJA BRANILACA GORAŽDA SA IZGRADNJOM „KAPIJE ŽIVOTA“
BROJ NABAVKE:
IZMJENA/DOPUNA PONUDE
„NE OTVARAJ“

Na zadnjoj strani omotnice ponuđač je dužan da navede slijedeće:

Naziv i adresa ponuđača/grupa ponuđača 
Ponuđač može do isteka roka za prijem ponuda odustati od svoje ponude, na način da dostavi pisanu izjavu da odustaje od ponude, uz obavezno navođenje predmeta nabavke i broja nabavke, i to najkasnije do roka za prijem ponuda. 

Ponuda se ne može mijenjati, dopunjavati, niti povući nakon isteka roka za prijem ponuda. 

41. Neprirodno niska ponuđena cijena
U slučaju da ugovorni organ ima sumnju da se radi o neprirodno niskoj cijeni ponude, ima mogućnost da provjeri cijene, u skladu sa odredbama Uputstva o načinu pripreme modela tendrske dokumentacije i ponuda („Službeni glasnik BiH“, broj 90/14), te zatraži pismeno pojašnjenje ponuđača u pogledu neprirodno niske cijene ponude.

Po prijemu obrazloženja neprirodno niske cijene ponude, odluku će donijeti ugovorni organ i o tome obavjestiti ponuđača u pismenoj formi. 

U slučaju da ponuđač odbije dati pismeno obrazloženje ili dostavi obrazložnje iz kojeg se ne može utvrditi da će ponuđač biti u mogućnosti isporučiti robu/pružiti uslugu/izvsti radove po toj cijeni, takvu ponudu može odbiti. 

42. Pouka o pravnom lijeku
Žalba se izjavljuje Uredu za razmatranje žalbi, putem ugovornog organa, u roku od 10 dana od dana preuzimanja tenderske dokumentacije.

PRILOZI
I   Obavještenje o nabavci; Aneks I
II  Obrazac za ponudu; Aneks II
III Obrazac za cijenu ponude ; Aneks III
IV Obrazac za dostavu povjerljivih informacija; Aneks IV
V Obrazac  o ispunjenosti uslova iz člana 45. ZJN BiH; Aneks V

VI  Obrazac o ispunjenosti uslova iz člana 47. ZJN BiH; Aneks VI

VII Obrazac o ispunjenosti uslova iz člana 51. ZJN BiH; Aneks VII

VIII Obrazac Izjave  iz člana 52. ZJN BiH; Aneks VIII

IX Nacrt ugovora ; Aneks IX

X Garancija za uredno izvršenje ugovora

